
Matridevi Lila Stuti

માતૃદેવીલીલાસ્તુતિઃ

ૐસદા વ્રતૈઃ સતાં ગતૈઃ સુશાસ્ત્રમાર્ગવેદિતૈ-
શ્ચરાચરેષુ સત્ત્વકેષુ વાસરં(૧) ગવેષયન્ ।

સ્વચિદ્ધનં સ્વમાતૃતોઽદ્ય લબ્ધવાંસ્તુ યદ્યઽહં
સુજોનદીદિનામકં નમામિ તત્સુભક્તિતઃ॥ ૧॥

(૨)સ્વદક્ષદોર્ગતં રદાઽક્ષસૂત્રકં સુમૂષકાસનં
ચ વામદોર્ગતં કુઠારમોદકં ત્રિદૃક્ ।

સુદીર્ઘ(૩)કુક્ષિશુણ્ડકં ભુજઙ્ગહારિ  રક્તભં
સુજોનદીદિનામકં નમામિ તત્સુભક્તિતઃ॥ ૨॥

યદેવ મુક્તવિદ્રુમાઽસિતાઽચ્છ(૪)પીતપઞ્ચકં (૫),
ત્રિલોચનં કિરીટચન્દ્રશોભિતં દ્વિજૈઃ(૬) શ્રિ(૭)તમ્ ।

શ્રુતિક્ષિ(૮)તિર્ભવાર્તિહૃત્   સુહંસવાહનં
શ્રુતૌ(૯) સુજોનદીદિનામકં નમામિ તત્સુભક્તિતઃ॥ ૩॥

(૧૦)સુમેરુશ‍ૃઙ્ગપીઠગં  સુરક્તવર્ણભં સદા
મૃગેન્દ્રવાહનં ભુજઙ્ગહારિ  દુષ્ટદૈત્યહૃત્ ।

હયા(૧૧)ધિદિગ્ભુજૈશ્ચ ભીરુ(૧૨)સપ્તકેન યદ્વૃતં
સુજોનદીદિનામકં નમામિ તત્સુભક્તિતઃ॥ ૪॥

સુકીલપ(૧૩)ર્વતસ્થિતં સુકીલ(૧૪)વૃન્દમાલિતં,
ચતુર્ભુજં કિરીટચન્દ્રશોભિ દુષ્ટભક્ષકમ્ ।

ત્રિદૃક્ચ યત્સુપૂજિતં સદાઽન્નપાનદૈર્જનૈઃ
સુજોનદીદિનામકં નમામિ તત્સુભક્તિતઃ॥ ૫॥

સરોઽ(૧૫)ન્તરે (૧૬)સુનાગગં વિવ(૧૭)ર્ણભૃઞ્જલાન્તરે,
ભુજઙ્ગહારિ  પાયસપ્રિયં જયપ્રદં નૃણામ્ ।

સુરાગિણાં દુરાત્મનાં ભયપ્રદં જટેન્દુ યત્
સુજોનદીદિનામકં નમામિ તત્સુભક્તિતઃ॥ ૬॥

Footnote

૧ પ્રત્યહં નિત્યાદિકર્મમાર્ગૈઃ સ્વસ્વરૂપાનન્દમન્વેષયન્ ।
૨ સર્વાત્મતાં પ્રકટયતિ ।
૩ લમ્બોદરં દીર્ઘનાસં ચ ગણેશાકૃતિ  યત્ ।
૪ સિતમ્ । ૫ મુક્તાવિદ્રુમહેમનીલધવલછાયાત્મકપઞ્ચશિરસ્કમ્ ।
૬ વેદાભિપ્રાયજ્ઞૈઃ ૭ મહાગાયત્રીસ્વરૂપેણ સ્વીકૃતમ્ । ૮ વેદભૂઃ ।
૯ વેદે ચ પ્રથિતં યત્ ।
૧૦ કાશ્મીરે પ્રસિદ્ધશ્રીચક્રેશ્વરાખ્યપર્વતસ્થિતમ્ ।
૧૧ અષ્ટાધિકદશભુજૈઃ ।
૧૨ અમાદિદેવીસપ્તકેન વૃતં શારિકાત્મ યત્ ।
૧૩ કાશ્મીરે પ્રસિદ્ધજ્વાલાપર્વતગમ્ । ૧૪ જ્વાલાદેવી નામકં યત્ ।
૧૫ સરસાં મધ્યે કશ્મીરે તુ “તુલમુલ” ઇતિ સંજ્ઞકે
ગ્રામેઽનેકનાગાનાં મધ્યે પ્રસિદ્ધમ્ । ૧૬ શ્રીમહારાજ્ઞીનાગસ્થિતમ્ ।
૧૭ જલાન્તર્વિવિધરૂપપ્રકાશકં   રાજ્ઞીસંજ્ઞકં યત્ ।

નિલિમ્પપઞ્ચમ(૧)ઞ્ચગં સુનીલભં ત્રિલોચનં
ત્રિપૂર્ષુ સુન્દરં સુરારિઘાતકં ભયાપહમ્ ।

કદમ્બવાટિકાગતં સુભક્તભીતિહારિ યત્
સુજોનદીદિનામકં નમામિ તત્સુભક્તિતઃ॥ ૭॥

યદેવ વૈષ્ણવૈશ્ચતુર્ભુજં ચ નીલસુન્દરં
ગદાઽરિ(૨)શઙ્ખપદ્મકૌસ્તુભોજ્જ્વલં હૃદા ધૃતમ્ ।

સુપીતવસ્ત્રમા(૩)ભૃતં ખગાસનં સ્વચિદ્ઘનં
સુજોનદીદિનામકં નમામિ તત્સુભક્તિતઃ॥ ૮॥

નૃમુણ્ડસ્રગ્યુતં ભુજઙ્ગભૂષિતં  શિવાયુતં
સુપઞ્ચ(૪)કં ત્રિલોચનં શ્મશાનભૂમિશાયિ યત્ ।

જટેન્દુ ભુક્તિમુક્તિદં સપ્રેતકં વૃષાસનં
સુજોનદીદિનામકં નમામિ તત્સુભક્તિતઃ॥ ૯॥

અરોગ(૫)તાઽચ્છતાપ્રતાપધી(૬)સ્વધીસુખાઽભયા-
ઽસુબન્ધ(૭)તાધૃતિપ્રસન્નતાજયાત્મશક્તિભિઃ ।

(૮)ઇનેન્દુભૌમસૌમ્યજીવભાર્ગવાદિરૂપિ યત્

સુજોનદીદિનામકં નમામિ તત્સુભક્તિતઃ॥ ૧૦॥
કૃપાણખેટશઙ્ખશૂલબાણચાપતર્જની-
રથાઙ્ગશોભિદોર્વ (૯)નં સુદૂર્વયાઽનુગં રુચા ।

હયા(૧૦)રિમૂર્ધ્નિ  સંસ્થિતં સુરારિરક્તપં ચ (૧૧)યત્
સુજોનદીદિનામકં નમામિ તત્સુભક્તિતઃ॥ ૧૧॥

સિતાઽસિતાઽર્કભં(૧૨) રમાશિવાશ્રુતિપ્રસૂપતિ
પ્રદાકુશત્રુ(૧૩)ગોસિતાઙ્ગવાહિ  ચૈકશીર્ષકમ્ ।

શરાસ્યકં ચતુર્મુખં યદેવ માગુણ(૧૪)ક્રમાત્
સુજોનદીદિનામકં નમામિ તત્સુભક્તિતઃ॥ ૧૨॥

અનેકશીર્ષપાદદોઃશ્રવાક્ષિવક્ષસાસ્યકં
સહસ્રવસ્ત્રવર્ણભૂષણાયુધાકૃતિશ્રિતમ્  ।

અનેકપત્ર(૧૫)શસ્ત્રનાગસત્ત્વકર્મભૃચ્ચ
યત્ સુજોનદીદિનામકં નમામિ તત્સુભક્તિતઃ॥ ૧૩॥

Footnote

૧ બ્રહ્મવિષ્ણુરુદ્રેશ્વરસદાશિવાખ્યપઞ્ચદેવાત્મપર્યઙ્ક-
સ્થિતં ત્રિપુરસુન્દરીસ્વરૂપં યત્ । ૨ સુદર્શનચક્રં

૩ લક્ષ્મીયુતં વિષ્ણુરૂપં યત્ । ૪ સુપઞ્ચશિરસ્કં શિવાત્મકં યત્ ।
૫ નવગ્રહાણાં તુ । “આરોગ્યં તરણિઃ શશી વિમલતાં ભૌમઃ
પ્રતાપોદયં બુદ્ધિં  શીતકરાત્મજઃ સુરગુરુર્જ્ઞાનં સુખં
ભાર્ગવઃ । ધૈર્યં સૂર્યસુતશ્ચ રાહુરભયં  કેતુઃ પ્રસાદં
ધ્રુવઃ શૌર્યં કુમ્ભસમુદ્ભવોપ્યથ  જયં દિશ્યન્તુ સર્વે
ગ્રહાઃ” ઇત્યાત્મકાઃ ચિચ્છક્તય એવેત્યર્થઃ । ૬ જ્ઞાનમ્ ।
૭ શૌર્યમ્ । ૮ એકાદશગ્રહાત્મ । ૯ ભુજાષ્ટકમ્ ।
૧૦ મહિષોત્તમાઙ્ગસ્થિતમ્  । ૧૧ શ્રીદુર્ગાખ્યમ્ । ૧૨ રક્તવર્ણમ્ ।
૧૩ ગરુડવૃષહંસાધિરૂઢમ્ ।
૧૪ માયાયાઃ સત્વતમોરજસામુપાધિતઃ વિષ્ણુશિવબ્રહ્માત્મકં યત્ ।
૧૫ વાહનં વિરાડાત્મકં યત્ ।

પડૂરગોવિન્દકૌલજં હિ જોનદીદિભા(૧)વનં પઠેત્
હૃદીદ્ધભા(૨)વનો વિધાય તત્પદદ્વયમ્ ।

મતિં  શ્રુતૌ રમાં ગૃહે યશો જનેષુ દીયતેઽન્વિહ(૩)

ત્વઽમુત્ર તસ્ય નિર્ભયં(૪) ચિદીશ્વરી પદમ્॥ ૧૪॥
Footnote

(૧) ભક્તિઃ સર્વાત્મકાદ્યશક્ત્યનુભવવિસ્ફુરણાત્મિકા,
“બહૂનાં જન્મનામન્તે” ઇતિ ગીતાસુ ।

(૨) તીવ્રભક્તિમાન્ । (૩) ભક્તિયુક્તપાઠાદનન્તરમેવ । (૪) કૈવલ્યં

ઇતિ શ્રીમદ્દત્તાત્રેયવંશીય પડરૂ ઇત્યુપહિતગોવિન્દકૌલાનુજ્ઞયા
દૈવજ્ઞકેશવભટ્ટવિરચિતા માતૃદેવીલીલાસ્તુતિઃ સમાપ્તા ।

